
6.ii.70 

Nibqa' narak fl-imħabba, wens tal-ħajja 
Fil-ġmiel tal-ward, tas-sħab, tal-baħar tagħna 
Fix-xtajta, fil-widien, fil-għerf bil-għajja 
U fil-qalb hienja minn tat-tfal daħkana; 

Fl-egħlieqi qodma ta' missirijietna 
U d-drawwiet tagħhom u fil-ġens qalbieni 
Tal-gżira mxemmxa, l-omm li wisq ħabbitna 
Fil-lwien tax-xefaq ta' filgħodu kmieni 

Għannej nisrani, kewkba ewlenija 
Werrej fid-dlam tal-lum, kewkba Maltija! 

J. ZAMMIT TABONA 

NOSTALĠIJA 

(Lil Erin Serracino-Inglott) 

Inħoss bħal dieqa f' qalb i kif narakom 
siġar għoljin, tixxenglu tul l-għadira! 
Tfakkruni fl-għan . .. 
Għoljin, 

kburin, 
ħelwin; 

qiskom m'intomx ta' l-art, taħsbu fis-sema. 
Tiżfnu 

tifirħu 

tibku 
titkellmu ma' xulxin qiskom ta' ġewwa. 
Tinżgħu, 

tilbsu, 
tbiddlu 
bl-ilwien ta' kull staġun, il-mantar għani. 
lnħoss bħal dieqa fija kif nilmaħkom . .. 
id-dieqa tas-smewwiet ... ix-xewqa t' Alla. 

GEORGE MERCIECA 

IL~BEJTA TAT-TFULIJA 

(N iddedikaha lill-għażiż missieri) 

li abbejtek mit-tfulija Xlendi tiegħi 
u għadni . .• nibqa' nħobbok . .. 
Fik sibt mistrieħ, 
l-hena ta' qalbi! 
L-għerien taż-żonqor, 

l-ilmijiet ħadrana, 
is-sema mimli dija 
saru wisq midħla tiegħi, 
daħlu ġo qalbi sewwa! 
I s-sajjieda ħ uti 
joħorġu kmieni kmieni jaqbdu l-ikla . .. 
imbagħ' d fl-għaxija 
jidħlu ferħana 

jew ftit imdejqa 
dejjem mimlija tama ... 
Is-sajjieda ħuti . .• 
nies ħelwa, twajba. 
Int Xlendi taf ħajjithom kollha, 
il-ġrajja tagħhom twila 
magħġuna b'għaraq, dmija, 
li jiktbu għodwa b' għodwa 
bi nhar 
bil-lejl 
is-sena kollha! 
Kif ix-xemx tinżel 
u ssir ħamrani Xlendi, daqs ħuġġieġa, 
nissaħħar 

nifraħ bik 
inħossok dari . .. 
u tibqa' sakemm riġli jibqa' jċeklem 
f' dinja ta' dlam, jersaq bla jaf lejn ħofra . .. 
Għax inti Xlendi, l-għoTfa ċkejkna tiegħi; 
ibnek missieri hu bħax-xjuħ sajjieda; 
inħobbok sħiħ daqskemm inħobb 'il-baħar. 
Int tafu sewwa lil missieri: 
T afu żagħżugħ jistad, 

raġel jaqbad l-għajxien; 
elf darba rajtu 
Xlendi, 
joħroġ bid-dgħajsa żgħira f'nofs il-baħar . .. 
Int taf sew lili wkoll, bejta ta' qalb i; 
smajtni ngħannilek l-għanja ġdida tiegħi. 

16.ix.70 

STRAJK! AHNA MHUX HUMA! 

Illum strajk! 
Nieqfu mix-xogħol! 
Nuruhom min abna! 

Waqfu. 
Meddew il-ghodda. 
/l-kenn ta' djarhom insew: 

GEORGE MERCIECA 

Miġbura għall-wens barra għall-qiegħa. 
Iħarsu biċ-ċiera lejn mnejn ħarġu, 
/l-hbieb fis ilkoll sefgħu għedewwa: 
Ahna mhux Huma. 

Sahru Z-jiem u ljieli sħaħ. 
Weqfin, Z-arZoġġ kollha nsew. 
Bired id-demm; 
ħraxet il-qalb: 
Aħna mhux Huma. 

Dawk min huma? X'ġara? 
Xejn! Xejn! Xejn ħlief strajk. 

Tħarisx lejhom: ħallihom. 
Qishom mhumiex hemm: imxi. 

Il-jiem karkru .•. 
Kemm għandhom x'jagħmlu n-nies! 
Twil il-lejl . .. 
In-nies fid-djar imrekkna ..• 

Abna mhux Huma! 

14. vii .1970 ANTON AGIUS MUSCAT 

